
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
GO মানিক রচনাসমগ্ৰ
নগেন কী করিতেছে দেখিতে হইবে। নগেনের সঙ্গে সাধারণভাবে কথা বলিয়া বুঝিবার চেষ্টা করিতে হইবে মনটা তার কী অবস্থায় আছে।
মোহন বুঝিতে পারে এটা তার দুর্বলতা, এ সব ব্যাপারে এমনভাবে অধীর হইতে নাই। কিন্তু চরম উদাহরণের মতো নয়নানন্দের কাহিনি বড়ো ও ছোটোর সম্পর্কের একটা দিক তাব কাছে স্পষ্ট করিয়া তুলিয়াছে। তার কেবলই মনে হইতে থাকে এতকাল এ বিষয়ে উদাসীন থাকা তার উচিত হয় নাই।
নগেনের মতো ভাই বযস্ক পুত্রের মতো। বাপ বাঁচিয়া থাকিলে আলাদা কথা ছিল। গ্রামে হোক, শহরে হােক, ভাইকে মানুষ করিবার দায় এড়াইয়া গেলে ভাইটার জন্যই তার নিজের জীবনেও অনেক অবাঞ্ছিত বিপর্যয় দেখা দিবে।
এমনি ব্যাকুলভাবে সে বাড়িতে পৌঁছায়, একতলা হইতেই শুনিতে পাষ নগেনের উচ্ছসিত হাসির শব্দ !
মোহন জোরে একটা নিশ্বাস ফেলে। নিজে কলেজে পড়ার সময় বালক নগেনের অসুখের খবর পাইয়া একবার সে ব্যাকুল হইয়া বাড়ি গিয়াছিল, সমস্ত পথ ভাবিয়াছিল, নগেন বঁচিয়া আছে দেখিতে পাইবে তো ?
বাড়ির সামনে নগেনকে চাদর গায়ে দাঁড়াইয়া থাকিতে দেখিয়া সেদিনও তার এমনি স্বস্তির নিশ্বাস পড়িয়াছিল।
মোহন একটু লজ্জা বোধ করিতে থাকে। মাঝে মাঝে কী যেন তার হয়, সামান ব্যাপাবে একেবারে অস্থির হইয়া পড়ে। কল্পনায় কোনো খুঁত হযতো আছে, মাঝে মাঝে সাধাবণ বিচাবিবৃদ্ধির বাধা ভাঙিয়া উদাম উল্লাসে খেলা শুরু কবিয়া তাকে উদভ্ৰান্ত করিয়া তোলে।
ঝরণা সকলকে হাসাইতেছিল। আর বিস্মিত দৃষ্টিতে নগেনকে দেখিতেছিল। এত সহজে যে কোনো কিশোরকে এভাবে হাসানো যায়। সে বোধ হয় বিশ্বাস করিয়া উঠিতে পাবিতে ছিল না ;
ছেলেমানুষ ? এমন পাকা আর চালাক ছেলেমানুষ ? মোহনকে দেখিয়া সকলের হাসি থামিয়া গেল। লাবণ্য খসা আঁচলটি খোপায়”আটকাইয়া দিল। হাসির শব্দ বন্ধ হইলেও অন্য সকলোব মুখে হাসি লাগিয়া ছিল, নগেনের মুখে শুধু হাসির চিহ্ন নাই। এক মুহূর্তে এতক্ষণের আত্মভোলা ছেলেটা সচেতন ও সংযত হইয়া গিয়াছে।
দেখিয়া হঠাৎ মোহনের মাথাটা যেন খারাপ হইয়া যায়। সে কারও গুরুজন ? ভারিব্ধি গম্ভীব মানুষ সে ? সে আসিয়া দাঁড়ানো মাত্ৰ সকলের উচ্ছসিত হাসি থামিয়া যায়, হাসি বন্ধ করিয়া তার ভাই চোরের মতো চাহিয়া থাকে ?
মিথ্যা কথা ! অতি ফাজিল, অতি তালিকা মানুষ সে, এতটুকু তার গাম্ভীর্য বা আত্মমর্যাদাবোধ নাই।
থিয়েটারের কমিক অভিনেতার মতো হাস্যকর অঙ্গভঙ্গির সঙ্গে পা টেপা টেপা দৌড় দিয়া গিয়া সে একটা চেয়ারে বসিয়া পড়ে, বেখাপ্পা উল্লাসের সঙ্গে ব্যগ্রভাবে কী কী-কী ব্যাপার ? শুনি, আমিও একটু শুনি !
স্তব্ধ বিস্ময়ে সকলে ভীত দৃষ্টিতে চাহিয়া থাকে। মোহনের মাথা ঘুরিতে থাকে, সৰ্ব্বাঙ্গ শিথিল হইয়া আসিতে থাকে। সে জানে এখন থামিবার উপায় নাই। অস্বাভাবিক কিছু করিয়াছে স্বীকার করিলে চলিবে না।
কখন এলে ঝরণা ?

		 এই পাতা শেষ সম্পাদিত হয়েছে ১৮:৪৪টার সময়, ২৮ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

